
-------------------------------------------------------------------------------------------------------------


Հավանություն տալ «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» և «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագծերի փաթեթին և այն սահմանված կարգով ներկայացնել Հայաստանի Հանրապետության Ազգային Ժողով:

ՀՀ աշխատանքի և սոցիալական հարցերի նախարար
Արթուր Գրիգորյան
ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 

ՕՐԵՆՔԸ

«ՆՎԱԶԱԳՈՒՅՆ ԱՄՍԱԿԱՆ ԱՇԽԱՏԱՎԱՐՁԻ ՄԱՍԻՆ»  ՀԱՅԱՍՏԱՆԻ  
ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ 

ԿԱՏԱՐԵԼՈՒ ՄԱՍԻՆ

------------------------------------------------------------------------------------------
ՀՈԴՎԱԾ 1. «Նվազագույն ամսական աշխատավարձի մասին» Հայաստանի Հանրապետության 2003 թվականի դեկտեմբերի 17-ի ՀՕ-66-Ն օրենքի (այսուհետ` Օրենք)  1-ին հոդվածի «30000 դրամ» բառերը փոխարինել «32500 դրամ» բառերով:

ՀՈԴՎԱԾ 2.  Օրենքի 2-րդ հոդվածի

1. երկրորդ պարբերության «179 դրամ» բառերը փոխարինել «196 դրամ» բառերով.

2. երրորդ պարբերության «199 դրամ» բառերը փոխարինել «218 դրամ» բառերով.

3. չորրորդ պարբերության «298  դրամ» բառերը փոխարինել «326 դրամ» բառերով:

ՀՈԴՎԱԾ 3.  Օրենքը լրացնել հետևյալ բովանդակությամբ 2.1 հոդվածով. 

«ՀՈԴՎԱԾ 2.1. Առողջապահության, հոգաբարձության (խնամակալության), մանկական-դաստիարակչական, էներգամատակարարման, գազամատակարարման, ջերմամատակա​րարման, կապի և աշխատանքի այլ առանձնահատուկ բնույթ ունեցող բնագավառների աշխատողների նվազագույն ժամային տարիֆային դրույքը որոշվում է սույն օրենքի առաջին հոդվածով սահմանված նվազագույն ամսական աշխատավարձը բաժանելով Հայաստանի Հանրապետության օրենսդրությամբ այդ աշխատողների ամսվա համար սահմանված աշխատաժամանակի նորմալ տևողությանը:»:

ՀՈԴՎԱԾ 4. Սույն օրենքն ուժի մեջ է մտնում 2011 թվականի հունվարի 1-ից: 
ՀՀ աշխատանքի և սոցիալական հարցերի նախարար
Արթուր Գրիգորյան
ԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 

ՕՐԵՆՔԸ

«ԵԿԱՄՏԱՀԱՐԿԻ ՄԱUԻՆ»   ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
ՕՐԵՆՔՈՒՄ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱՍԻՆ
-----------------------------------------------------------------------------------
ՀՈԴՎԱԾ 1. «Եկամտահարկի մասին» Հայաստանի Հանրապետության 1997 թվականի դեկտեմբերի 27-ի ՀՕ-183  օրենքի 14-րդ հոդվածի «30000 դրամ» բառերը փոխարինել «32500 դրամ» բառերով: 

ՀՈԴՎԱԾ 2.  Սույն օրենքն ուժի մեջ է մտնում 2011 թվականի հունվարի 1-ից 

ՀՀ աշխատանքի և սոցիալական հարցերի նախարար
Արթուր Գրիգորյան
Տեղեկանք-հիմնավորում
«Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» և «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների ընդունման

1. «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագիծը մշակվել է համաձայն  ՀՀ կառավարության 2010 թվականի հուլիսի  8-ի «Հայաստանի Հանրապետության 2009-2011  թվականների պետական միջնաժամկետ ծախսերի ծրագիրը հաստատելու մասին»  թիվ    859-Ն որոշման, ըստ որի, 2011 թվականին նախատեսված է նվազագույն ամսական աշխատավարձի չափը սահմանել 32500 դրամ:

«Նվազագույն ամսական աշխատավարձի մասին» Հայաստանի Հանրապետության օրենքում ժամային տարիֆային դրույքի նվազագույն չափ սահմանված է  աշխատաժամանակի նորմալ տևողությամբ` շաբաթական 40 ժամ, աշխատաժամանակի կրճատ տևողությամբ` շաբաթական 36 ժամ կամ 24 ժամ աշխատողների համար: ՀՀ Կառավարության 2007 թվականի փետրվարի 1-ի N201-Ն որոշմամբ սահմանված է առողջապահական, հոգաբարձության, խնամակալության, մանկական-դաստիարակչական, էներգամատակարարման, կապի և աշխատանքի այլ առանձնահատուկ բնույթ ունեցող բնագավառների աշխատողների աշխատանքի ռեժիմը, որով հիշյալ բնագավառի աշխատողների համար աշխատաժամանակի նորմալ տևողություն է սահմանված 39, 33, 30 և 22 ժամերը: Վերոնշյալ կատեգորիայի աշխատողների համար նվազագույն ժամային տարիֆային դրույք ՀՀ օրենսդրությամբ սահմանված չէ, սակայն ՀՀ աշխատանքային օրենսգրքի 186-րդ հոդվածի 1-ին մասով սահմանված է ոչ աշխատողի մեղքով պարապուրդի վճարումը կարգավորող դրույթներ, որում պարապուրդի վճարման նվազագույն չափ է նախատեսված օրենսդրությամբ սահմանված նվազագույն ժամային դրույքաչափը: Վերը նշվածով պայմանավորված` «Նվազագույն ամսական աշխատավարձի մասին» ՀՀ օրենքում առաջարկվում է սահմանել նվազագույն ժամային տարիֆային դրույքի հաշվարկման մեխանիզմը` առողջապահական, հոգաբարձության, խնամակալության,  մանկական-դաստիարակչական, էներգամատակարարման, կապի և աշխատանքի այլ առանձնահատուկ բնույթ ունեցող բնագավառների աշխատողների համար: 

2. Նվազագույն աշխատավարձի օրենքով ամրագրված չափը   աշխատողի համար հանդիսանում է պետության կողմից սահմանված երաշխիք:  Հայաստանի Հանրապետության կողմից վավերացված ԱՄԿ 1970 թվականի հունիսի 3-ի N131 կոնվենցիայի 2-րդ հոդվածի 1-ին մասը սահմանում  է հետևյալը` «Նվազագույն աշխատավարձն ունի օրենքի ուժ և նվազեցման ենթակա չէ. այս դրույթի չկիրառումը պատասխանատու անձի կամ անձանց նկատմամբ առաջացնում է քրեական կամ այլ պատասխանատվություն»:   

Հիշյալ դրույթը իրացնելու` նվազագույն ամսական աշխատավարձի օրենքով սահմանված չափը ապահովելու նպատակով անհրաժեշտ է փոփոխություն կատարել նաև «Եկամտահարկի մասին» Հայաստանի Հանրապետության օրենքում, որի դեպքում «Եկամտահարկի մասին» ՀՀ օրենքով սահմանված համախառն եկամտից անձնական նվազեցման չափը կհավասարվի նվազագույն ամսական աշխատավարձի` օրենքով սահմանված չափին
ՀՀ աշխատանքի և սոցիալական հարցերի նախարար
Արթուր Գրիգորյան
Տեղեկանք

«Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» և  «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների ընդունմամբ այլ իրավական ակտերում փոփոխություններ և լրացումներ կատարելու անհրաժեշտության  մասին
«Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» և «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների ընդունմամբ այլ իրավական ակտերում փոփոխություններ ու լրացումներ կատարելու անհրաժեշտություն չկա:
Տեղեկանք
«Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» և  «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների ընդունմամբ Հայաստանի Հանրապետության պետական բյուջեում եկամուտների  և ծախսերի էական ավելացման կամ նվազեցման մասին
«Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքների ընդունմամբ պահանջվող լրացուցիչ միջոցները կնախատեսվեն Հայաստանի Հանրապետության 2011թ. պետական բյուջեի նախագծում` համաձայն «Հայաստանի Հանրապետության 2009-2011  թվականների պետական միջնաժամկետ ծախսերի ծրագիրը հաստատելու մասին»  թիվ    859-Ն որոշման: «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի ընդունմամբ ՀՀ պետական բյուջեից լրացուցիչ միջոցներ չեն պահանջվի:

ՀՀ աշխատանքի և սոցիալական հարցերի նախարար
Արթուր Գրիգորյան
Ամփոփաթերթ

«Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին»  Հայաստանի Հանրապետության օրենքի նախագծի վերաբերյալ ՀՀ առևտրաարդյունաբերական պալատի,  Հայաստանի արհմիությունների կոնֆեդերացիայի,  Հայաստանի գործատուների հանրապետական միության և ՀՀ ֆինանսների նախարարության առաջարկությունների և առարկությունների

	Առաջարկության հեղինակը
	Առաջարկության բովանդակությունը
	Եզրակացություն

	1. ՀՀ առևտրաարդյունաբերական պալատ (03.09.2010թ. թիվ  327) 
	        Առարկություններ և առաջարկություններ չկան 
	 

	2. Հայաստանի արհմիությունների կոնֆեդերացիա (07.09.2010թ. թիվ 05/01-20)


	1. Սահմանել նվազագույն աշխատավարձի հասկացությունը հետևյալ բովանդակությամբ` «Նվազագույն աշխատավարձը որակավորում չպահանջող, աշխատանքի նորմալ պայմաններում և տևողությամբ կատարվող աշխատանքի դիմաց աշխատողին տրվող վարձատրությունն է»:

2. Միաժամանակ առաջարկում ենք նվազագույն աշխատավարձի չափը սահմանելիս հաշվի առնել`

· Աշխատանքի Միջազգային Կազմակերպության «Նվազագույն աշխատավարձի սահմանման մասին» թիվ 131 Կոնվենցիայի դրույթները (ՀՀ կողմից վավերացվել է 2004թ.),

· «Կենսաապահովման նվազագույն զամբյուղի և կենսաապահովման նվազագույն բյուջեի մասին» ՀՀ օրենքի 4-րդ հոդվածի 3-րդ կետը և նույն օրենքի 7-րդ հոդվածի 1-ին կետը, որոնք համապատասխանաբար սահմանում են, որ կենսապահովման նվազագույն զամբյուղի և կենսապահովման նվազագույն բյուջեի սահմանումը նպատակ ունի` հիմնավորել սահմանվող նվազագույն աշխատավարձի, կենսաթոշակների, կրթաթոշակների, ինչպես նաև նպաստների և սոցիալական այլ վճարների չափերը և Հայաստանի Հանրապետությունում կենսապահովման նվազագույն բյուջեի մեծությունը հիմք է նվազագույն աշխատավարձի, կենսաթոշակների, կրթաթոշակների, ինչպես նաև նպաստների, սոցիալական այլ վճարների չափերի սահմանման համար,

Հանրապետական կոլեկտիվ պայմանագրով ընդունված 2.5 կետը («նպաստել միջազգային սկզբունքներին և չափորոշիչներին համապատասխան նվազագույն աշխատավարձի սահմանմանը»):
	1. Չի ընդունվել: Շուկայական տնտեսության պայմաններում ինչպես ցանկացած այլ ապրանքի գին, աշխատուժի գինը նույնպես որոշվում է շուկայում: Աշխատողի և գործատուի միջև աշխատանքային հարաբերությունները ծագում են գրավոր կամ բանավոր կարգով կնքվող աշխատանքային պայմանագրի հիման վրա, իսկ աշխատավարձի չափը  սահմանվում է  աշխատանքի շուկայում համապատասխան առաջարկի և պահանջարկի հարաբերակցության արդյունքում կողմերի միջև բանակցային գործընթացի միջոցով: Միևնույն ժամանակ, «Նվազագույն ամսական աշխատավարձի մասին» ՀՀ օրենքի 2-րդ հոդվածով սահմանված է նորմալ և կրճատ տևողությամբ կատարվող աշխատանքի վարձատրության նվազագույն չափերը:

2.  ՀՀ կառավարության 2008 թվականի հուլիսի  3-ի «Հայաստանի Հանրապետության 2009-2011  թվականների պետական միջնաժամկետ ծախսերի ծրագիրը հաստատելու մասին» թիվ 704-Ն որոշմամբ 2009-2011 թվականների համար տարեկան միջին հաշվով  նախատեսված էր  նվազագույն աշխատավարձի 17 տոկոսի աճ: Սակայն 2008 թվականի 3-րդ եռամսյակում վրա հասած համաշխարհային ֆինանսական-տնտեսական ճգնաժամով պայմանավորված անհնար դարձավ իրագործել նվազագույն աշխատավարձի կանխատեսվող աճը: «Նվազագույն աշխատավարձի սահմանման մասին» թիվ 131 կոնվենցիայով սահմանված մոտեցումները (այդ թվում կենսապահովման նվազագույն բյուջեի չափի հաշվառման առումով) համարվում են նվազագույն աշխատավարձի չափի սահմանման առաջնահերթ մեխանիզմներ, որոնք համաշխարհային ֆինանսատնտեսական ճգնաժամի հաղթահարմանը և կայուն տնտեսական զարգացման ապահովմանը զուգընթաց հետագայում հետևողականորեն հաշվի կառնվեն:

	3. Հայաստանի գործատուների հանրապետական միություն (09.09.2010թ. թիվ 27)
	1. Ներկայացված օրենքների նախագծերը գործատուների և աշխատողների աշխատանքային իրավունքների և շահերի պաշտպանության առումով էական նշանակություն ունեցող նորմատիվ իրավական ակտերի նախագծեր են, ուստի համաձայն Հանրապետական Կոլեկտիվ Պայմանագրի, մինչև համապատասխան մարմնի կողմից դրանց ընդունումը նախագծերը պետք է քննարկվեն Հանրապետական եռակողմ հանձնաժողովում և ունենան հանձնաժողովի կարծիքը:

2. Նվազագույն ամսական աշխատավարձի փոփոխման համար հիմք պետք է հանդիսանա ստույգ հիմնավորում- հաշվարկները` համաձայն «Կենսաապահովման նվազագույն զամբյուղի և կենսաապահովման նվազագույն բյուջեի մասին» ՀՀ օրենքի, ինչը նույնպես կից ներկայացված տեղեկանք-հիմնավորումում բացակայում է:
	 1. Ընդունվել է, նախագծերը կքննարկվեն Հանրապետական եռակողմ հանձնաժողովի առաջիկա նիստում:

2.  ՀՀ կառավարության 2008 թվականի հուլիսի  3-ի «Հայաստանի Հանրապետության 2009-2011  թվականների պետական միջնաժամկետ ծախսերի ծրագիրը հաստատելու մասին» թիվ 704-Ն որոշմամբ 2009-2011 թվականների համար տարեկան միջին հաշվով  նախատեսված էր  նվազագույն աշխատավարձի 17 տոկոսի աճ: Սակայն 2008 թվականի 3-րդ եռամսյակում վրա հասած համաշխարհային ֆինանսական-տնտեսական ճգնաժամով պայմանավորված անհնար դարձավ իրագործել նվազագույն աշխատավարձի կանխատեսվող աճը: «Նվազագույն աշխատավարձի սահմանման մասին» թիվ 131 կոնվենցիայով սահ​մանված մոտեցումները (այդ թվում կենսապահովման նվազագույն բյուջեի չափի հաշվառման առումով) համարվում են նվազագույն աշխատավարձի չափի սահմանման առաջնահերթ մե​խանիզմներ, որոնք համաշխարհային ֆինանսատնտեսական ճգնաժամի հաղթահարմանը և կայուն տնտեսական զարգացման ապահովմանը զուգընթաց հետագայում հետևողականորեն հաշվի կառնվեն:

	4.  ՀՀ ֆինանսների նախարարություն (09.09.2010թ. թիվ  1/4.4-3/6730-10)
	Դիտողություններ և առաջարկություններ չկան
	

	5. ՀՀ արդարադատության նախարարություն (29.09.2010թ. թիվ 01/3305-10)
	<<Նվազագույն  ամսական աշխատավարձի մասին>> Հայաստանի Հանրապետության օրենքում փոփոխություններ և լրացում կատարելու մասին>> նախագծի 3-րդ հոդվածում պարզաբանման և հստակեցման կարիք ունեն <<այլ առանձնահատուկ բնույթ ունեցող բնագավառների>> բառերը և այդ առումով առաջարկում ենք հստակ սահ​մանել համապատասխան բնագավառները: 

    Բացի այդ գտնում ենք, որ նախագծի 3-րդ հոդվածն անհրաժեշտ է լրամշակել, քանի որ <<հոգաբարձության (խնամակալու​թ​յան)>> և <<մանկական-դաստիա​րակչա​կան>> բնագավառներ չեն լինում և բնա​գավառներ կարող են համարվել առող​ջապահությունը, էներգամատակարարումը: 

    Ելնելով վերոնշյալից գտնում ենք, որ նախագծի 3-րդ հոդվածը անհրաժեշտ է լրամշակել:  


	Չի ընդունվել, քանի որ աշխատանքային քննարկման ադյունքում ՀՀ արդարադատության նախարարության կողմից առաջարկությունները հանվել են:


ՀՀ աշխատանքի և սոցիալական հարցերի նախարար
Արթուր Գրիգորյան
Ամփոփաթերթ

«Եկամտահարկի մասին» Հայաստանի Հանրապետության օրենքում փոփոխություն կատարելու մասին»  Հայաստանի Հանրապետության օրենքի նախագծի վերաբերյալ ՀՀ առևտրաարդյունաբերական պալատի,  Հայաստանի արհմիությունների կոնֆեդերացիայի,  Հայաստանի գործատուների հանրապետական միության և ՀՀ ֆինանսների նախարարության առաջարկությունների և առարկությունների և ՀՀ արդարադատության նախարարության պետական փորձագիտական եզրակացության

	Առաջարկության հեղինակը
	Առաջարկության բովանդակությունը
	Եզրակացություն

	1. ՀՀ առևտրաարդյունաբերական պալատ (03.09.2010թ. թիվ  327) 
	        Առարկություններ և առաջարկություններ չկան 
	 

	2. Հայաստանի արհմիությունների կոնֆեդերացիա (07.09.2010թ. թիվ 05/01-20)


	 «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ առաջարկություններ և առարկություններ չունենք:
	

	3. Հայաստանի գործատուների հանրապետական միություն (09.09.2010թ. թիվ 27)
	Ներկայացված օրենքների նախագծերը գործատուների և աշխատողների աշխատանքային իրավունքների և շահերի պաշտպանության առումով էական նշանակություն ունեցող նորմատիվ իրավական ակտերի նախագծեր են, ուստի համաձայն Հանրապետական Կոլեկտիվ Պայմանագրի, մինչև համապատասխան մարմնի կողմից դրանց ընդունումը նախագծերը պետք է քննարկվեն Հանրապետական եռակողմ հանձնաժողովում և ունենան հանձնաժողովի կարծիքը:
	 Ընդունվել է, նախագծերը կքննարկվեն Հանրապե​տա​կան եռակողմ հանձնա​ժողովի առաջիկա նիստում:

	4.  ՀՀ ֆինանսների նախարարություն (09.09.2010թ. թիվ  1/4.4-3/6730-10)
	Դիտողություններ և առաջարկություններ չկան
	

	5. ՀՀ արդարադատության նախարարություն (29.09.2010թ. թիվ 01/3305-10)
	Առաջարկություններ չկան
	


ՀՀ աշխատանքի և սոցիալական հարցերի նախարար
Արթուր Գրիգորյան










